
Meeqqat misigissutsit 
timi aamma killissaq pillugit  
oqaloqatigisarpiuk?
Unneqqarissumik ammasumillu meeqqat oqaloqatigiuk. 
Inuttut pingaaruteqartutut inissisimavutit.

Angajoqqaanut 
4.-6. klasseni atuartuutilinnut. 

ANNERTUUMIK ALLANNGUEQATAASINNAAVUTIT
Angajoqqaatut meeqqavit timiminik, misigis-
sutsiminik kinguaassiutinut aamma allanut 
tunngassuteqartunut pingaaruteqartumik 
inissisimavutit. Angajoqqaatut illit nakuussu-
tigivat oqaatsitit qanorlu iliuutsitit meeqqappit 
apeqqutaanut pisariaqartitaanullu nalunngisan-
nik pisariaqartilluinnagaanut tulluarsarsinnaa-
gakkit.  

SIULLIULLUTIT QANOQ ILIUUSEQARIT 
– ARLALERIARLUTIT
Illit meeqqavit perorsarneqarnera, ineriartornera 
kiisalu inuulluarnera akisussaaffigivat. Aamma 
taamaappoq timi, misigissutsit aamma suiaas-
suseq pineqaraangat. Taamaattumik eqqartuk-
kat tamakku pillugit illit siulliullutit oqaloqatigiin-
nissassinnut qanoq iliuuseqaqqaartussaavutit. 

UNNEQQARISSUUGIT TIGUSSAASUNILLU 
EQQARTUILLUTIT
Meeqqappit inerisimanera ukiualu aallaaviga-
lugit oqaatsinik nassuiaatinillu atuigit. Unneq-
qarissumik tigussaasumillu akiguit, takutissavat 
meeqqappit apeqqutigisai pingaartikkitit aam-
ma ikiorit akissuteqarnikkut. Meeqqat itigartil-
lugu imatut akissanngilat ”angisuunngoruit 
tamakku eqqartorumaarpavut”. Kinguneri-
sinnaavaa meeqqavit apereqqinngikkaatit, 
ilikkaramiummi tamakku pillugit marluullusi 
eqqartuisinnaanngitsusi. 

OQAASERTALIIGIT
Suiaassuseq, misigissutsit aamma timi pillugit 
meeqqallu ammassumik eqqartuigitsi. Meeqqat 
eqqarsaatiminik misigisimasaminillu oqaasin-
ngortitsinera ikiorukku, takutissavat tamakku 

pillugit eqqarsarneq oqaluuserisaqarnerlu 
ajunngitsuusoq. 

QUIASAARNEQ ATORUK
Meeqqannut oqarit misigisimaguit timi, misi-
gissutsit aamma kinguaassiutinut tunngasunik 
eqqartuinissaq ajornartikkit imaluunniit ittuu-
allannarigit. Meeqqavit immaqa 
eqqumiigisinnaavaa – misigissuserli taanna 
tunngaviatigut ataatsimoorfiuvoq. Quianar-
tunngortiguk illaqatigiillusilu. 

Meeqqannut makku eqqartorsinnaavatit

•	 Inuusuttuaranngoriartornermi timi  
qanoq allanngoriartortarnersoq

•	 Asannilersoorneq asanninnerlu  
suunersut 

•	 Qanoq ililluni nammineq killigisaq allallu 
killigisaat paasineqarsinnaanersut

•	 Suiaaqqatiminoortuuneq, arnanik  
angutinillu atoqateqartartuuneq aam-
ma suiaaqqatiginngisamoortuuneq 
qanoq isumaqarnersut 

•	 Internet-ertilluni imminnut qanoq  
sissuigassaanersoq

Angajoqqaanut  
4.-6. klasseni atuartuutilinnut. 

MEEQQAVIT KILLISSAA ATAQQIUK
Meeqqat killissamini takutitsigaangat eqqu-
maffigigiuk. Assersuutigalugu eqinneqarusun-
ngikkuni imaluunniit aparneqarusunngikkuni 
ilinnit allanilluunniit imaluunniit ineeqqani/
mobilini/qarasaasiani innimigeqqugunigit. 
Meeqqavit oqariartuutai ataqqigukkit, meeraq 
nammineq timiminut namminermullu inuune-
qarsinnaanerminut aaliangiisinnaanerminut 
piginnaatitaaneqarneranut ilinniarnerani ikorfar-
torpat aamma naamik tassaasoq naamik. 

ATAQQINNINNERMIK PIGINNAATITAAFFINNILLU 
MEEQQAT ILINNIARTIGUK
Misigigukku meeqqat qinngasaarisoq imaluunniit 
allat timaa, suiaassusaa, ilaqutariissusaat ima-
luunniit kinguaassiutinut tunngasunik nuanninngit-
sunik oqaluttoq, assigiinngissuseqarneq pillugu 
meeqqat ilinniartiguk. Meeqqavit oqaatsit makku 
”arnapalaaq”, ”puala” imaluunnit ”homoq” 
oqaatigigunigit qisuariarit. Nassuiaassigit oqaatsit 
qanoq isumaqarnerini, illillu atuarfimmi, ikinngutit 
akornanni angerlarsimaffimmiluunniit oqaatsinik 
taamak ittunik atuineq akuerisinnaanngikkit. 

MEEQQAT INTERNETILERISOQ IKIORUK
Internet-ikkut meeqqat assinik kinguaassiutinut 
tunngasunik ajornanngitsuarsuarmik takusa-
qariataarsinnaapput. Imaluunnit allanik chat-
eqateqarnermikkut nuanninngitsunik neqeroor-
figineqariasaarsinnaapput. Qisuariarnerit pi-

ngaaruteqarpoq. Naveersinak, kisianni meeraq 
oqaluttuartiguk, sunik takusaqarsimanersoq 
qanorlu misinnarsimanersoq. Meeraq 
nassuiaaguk internet-ikkut nuanninngitsunik 
misigisaqarsimaguni qaqugukkulluunniit 
ilinnukarsinnaasoq. 

ATAATATUT AKISUSSAAFFIMMIK TIGUSIGIT 
Sammisat taaneqartut anaanaanerusup meeq-
qaminnut, nukappiaraappat niviarsiaraappal-
luunniit, oqaloqatigiissutiginerusarpaat. Kisianni 
inatsisaanngilaq ataataasup tamakkununnga 
aamma peqataasinnaannginnera. Taamaattu-
mik ataatatut akisussaaffimmik tigusigit, meeq-
qannullu takutillugu aamma illit tapersersui-
sinnaagavit apeqqutinillu akissuteqarsinnaallutit.

ERNUMASSUTEQARNERIT QANOQ 
ILIUUSEQARFIGIUK
Angajoqqaatut suuneri nalornisarsinnaasarput 
meeqqap ukiua aallaavigalugu kinguaassiutinut 
tunngasut periuutsit nalinginnaasut suunersut. 
Meeqqat oqaaseqarpat imaluunniit qanoq 
iliuuseqarpat, ilinnut ernumanartutut misinnar-
pata, taava qisuariassaatit. Arlaleriarlutit ajunngi-
laq, nassuiaassinnginnermiit. Angajoqqaaqatitit
meeqqappit ukioqataanik ukiulinnik meeralinnik 
eqqartuigitsi imaluunniit nittartakkami uani 
annertunerusumik paasisaqarit 
www.ugesex.dk/ditbarn 

